
Vivarnadi Vishnu Sahasranamastotram

વિવર્ણાદિ વિષ્ણુસહસ્રનામસ્તોત્રમ્

ૐ શ્રીગણેશાય નમઃ ।
ૐ વિષ્ણુર્વિશ્વં   વિશ્વકર્તા વિશ્વહૃદ્વિશ્વપાલકઃ ।
વિશ્વદૂરો વિશ્વગતો વિશ્વાત્મા વિશ્વચેતનઃ॥ ૧॥
વિશ્વયન્તા વિશ્વતનુર્વિશ્વવિદ્વિશ્વદુર્ગમઃ   ।
વિશ્વાજ્ઞેયાત્મકો વિશ્વનિદાનં વિશ્વપાવનઃ॥ ૨॥
વિશ્વોદયો વિશ્વલયો વિવિશ્વો વિશ્વપારગઃ ।
વિશ્વમ્ભરો વિશ્વમયો વિશ્વભુક્ વિશ્વમોહનઃ॥ ૩॥
વિશ્વાનન્દો વિશ્વદુઃખદૂરો વિશ્વસુખપ્રદઃ ।
વિશ્વપ્રિયો વિશ્વસખો વિશ્વધૃદ્વિશ્વરૂપધૃત્॥ ૪॥
વિશ્વક્રીડો વિશ્વસેવ્યો વિશ્વદો વિશ્વસમ્મતઃ ।
વિશ્વભોગ્યો વિશ્વગુણો વિશ્વચક્ષુર્વિરિઞ્ચિકૃત્  ॥ ૫॥
વિશ્વચક્ષુર્મણ્ડલસ્થો વિશ્વચક્ષુઃપ્રકાશકૃત્ ।
વિશ્વો વિશ્વાન્તરો વિશ્વતનુઃ વિશ્વપ્રચોદનઃ॥ ૬॥
વિશ્વાંશો વિસ્મયાવાસો વિશ્વકલ્યાણભાજનમ્ ।
વિશ્વબિમ્બો વિશ્વનિધિર્વિશ્વમાયો   વિભામયઃ॥ ૭॥
વિવસ્વન્મણ્ડલાન્તસ્થો વિદ્યાસુખસદાત્મકઃ ।
વિવસ્વાન્વિગ્રહાદિત્યો વિવસ્વદ્ભાસકો વિભુઃ॥ ૮॥
વિકર્તનસહસ્રાભો વિષ્વક્સેનો વિકુણ્ઠગઃ ।
વિદ્યુત્પીતામ્બરો વિદ્યામન્દિરો વિષ્ટરશ્રવાઃ॥ ૯॥
વિનાયકો વિપ્રબન્ધુર્વિદ્યુત્ત્વન્મુગ્ધવિગ્રહઃ   ।
વિયદ્ગઙ્ગાપદામ્ભોજો  વિક્રમક્રાન્તલોકકઃ॥ ૧૦॥
વિરિઞ્ચિનાભીકમલો વિનતાતનયધ્વજઃ ।

વિષાયનો વિષધરસ્વામિશય્યો વિષોદયઃ॥ ૧૧॥
વિષાપહારી વિષધિસ્તોમકુક્ષિર્વિયત્સમઃ    ।
વિલયામ્બુધિવિશ્રાન્તો વિકારરહિતો વિધુઃ॥ ૧૨॥
વિધિરુદ્રેન્દ્રદાસેરો વિબુધાવલિપક્ષગઃ ।
વિબુધેશો વિધૂતાઘો વિરુગ્ણમધુકૈટભઃ॥ ૧૩॥
વિધુમણ્ડલમધ્યસ્થો વિધુસૂર્યવિલોચનઃ ।
વિધુસુન્દરવક્ત્રાબ્જો વિધુહેતુહૃદમ્બુજઃ॥ ૧૪॥
વિધુલેખાનખો વિજ્ઞો વિભયો વિદ્રુમાદરઃ ।
વિષણ્ણાસુરરાટ્ત્રાતા વિનાથજનરક્ષણઃ॥ ૧૫॥
વિભવો વિહતારાતિર્વિસ્પષ્ટકમલેક્ષણઃ   ।
વિરિઞ્ચિવનિતાગીતો વિમૃષ્ટમણિનૂપુરઃ॥ ૧૬॥
વિદ્યુદ્રુચિરલક્ષ્મીકો વિલસત્સ્મેરચન્દ્રિકઃ ।
વિકસ્વરસુરોર્વીજપુષ્પમાલાનિભેક્ષણઃ॥ ૧૭॥
વિરૂપાક્ષપ્રિયો વિદ્વદ્ધૃદયામ્બુજબમ્ભરઃ ।
વિમુક્તો વિષયાસક્તો વિપત્સમયબાન્ધવઃ॥ ૧૮॥
વિપુલોરા વિશાલાક્ષો વિપુલાંસો વિજિત્ત્વરઃ ।
વિમલો વિતતખ્યાતિર્વિશ્વનામા   વિભીષણઃ॥ ૧૯॥
વિલાસી વિલસદ્ભૂષો વિવિધાયુધભાસ્વરઃ ।
વિશ્વમ્ભરાપતિર્વિશ્વાતિક્રાન્તમહિમા   વિધિઃ॥ ૨૦॥
વિધિત્રાતા વિધિતપઃફલદો વિધિદેશિકઃ ।
વિધિસ્તુતો વિધિવિધુશ્રીકણ્ઠાત્મા વિધીશ્વરઃ॥ ૨૧॥
વિધિશક્તિપ્રદો વિશ્વશક્તિર્વિધિવિમોહનઃ   ।
વિવિધાત્મજ્ઞાનબલક્રિયાશક્તિર્વિલક્ષણઃ  ॥ ૨૨॥
વિશ્વોત્તમો વિસદૃશો વિદ્વન્દ્વો વિગતવ્યયઃ ।
વિમત્સરો વિશ્વસિદ્ધિર્વિજિતાત્મા   વિમુક્તિદઃ॥ ૨૩॥
વિશ્વમ્ભરાભારહરો વિષ્વદ્રીચીનવૈભવઃ ।
વિવિધપ્રાણિકરુણો વિદ્રાવિતજનાન્તકઃ॥ ૨૪॥

વિધૂતમાયાવિભવો વિખ્યાતબલપૌરુષઃ ।
વિનિદ્રો વિજરો વિત્તો વિદોષો વિફલક્રિયઃ॥ ૨૫॥
વિજ્ઞાનવાદી વિમદો વિક્રોધો વિજિતેન્દ્રિયઃ ।
વિનેતા વિશ્રુતકથો વિમલાશયદર્શનઃ॥ ૨૬॥
વિતર્કહીનો વિરુજો વિભેદો વિપ્રિયાપ્રિયઃ ।
વિજ્વરો વિકચામ્ભોજચરણો વિનતાખિલઃ॥ ૨૭॥
વિધિકર્તા વિધાનજ્ઞો વિધિર્વિધિફલપ્રદઃ   ।
વિધિદૃષ્ટક્રિયાભ્યર્ચ્યો વિધિહીનો વિધિપ્રિયઃ॥ ૨૮॥
વિધિસૂત્રાબદ્ધલોકો વિધિવત્કૃતકર્મપઃ ।
વિહિતત્યાગિસંશાસ્તા વિહિતાવિહિતાગતિઃ॥ ૨૯॥
વિહિતાખિલમર્યાદો વિધિરુદ્રાદિશાસનઃ ।
વિધિવત્કર્મસઙ્ગોપ્તા  વિધિવિદ્વેષિભઞ્જનઃ॥ ૩૦॥
વિધાતૃદર્શિતપદો   વિધિલોપાપહાભિધઃ ।
વિલસત્કમલાવક્ષા વિપ્રદૈવો વિપદ્ધરઃ॥ ૩૧॥
વિધુવિદ્યોતમાનાબ્જો વિરોચનસુદર્શનઃ ।
વિદ્વિડ્રક્તાચિતગદો વિપન્નાભયકૃત્કરઃ ॥ ૩૨॥
વિશુદ્ધવિજ્ઞાનઘનો વિજ્ઞાનકલનપ્રભુઃ ।
વિતીર્ણવિમલપ્રજ્ઞો વિશ્રાણનસુરદ્રુમઃ॥ ૩૩॥
વિધિકોટિશતાનન્દો વિવાદાવિષયો વિશઃ ।
વિહ્વલદ્વિરદત્રાતા વિષાટીન્દ્રવિદારણઃ॥ ૩૪॥
વિવિધાખ્યાનસંસ્થાનનિર્માતા વિશ્વતોમુખઃ ।
વિષ્વગ્ભુજાનીકશતો વિકચાબ્જાયુતેક્ષણઃ॥ ૩૫॥
વિષ્વક્શિરા વિષ્વગઙ્ઘ્રિર્વિષ્વક્છ્રોત્રો     વિસૃત્વરઃ ।
વિષ્વગૂરુર્વિષ્વગુરા   વિષ્વક્કણ્ઠો વિપુષ્કરઃ॥ ૩૬॥
વિદ્યુત્ત્વત્કેશનિચયો વિટપિવ્રાતલોમકઃ ।
વિષ્ણુપદ્યાદિતટિનીનાડીકો વિષ્ટપાકૃતિઃ ॥ ૩૭॥
વિવસ્વત્તનયોદારદંષ્ટ્રો  વિષ્ણુપદાક્ષિકઃ ।
વિન્ધ્યાદિભૂમિધરાસ્થિર્વિદ્યાહાસો   વિકમ્પનઃ॥ ૩૮॥

વિબુધેશભુજવ્રાતો વિયદ્વૈદ્યોરુનાશિકઃ ।
વિદિક્કર્ણો વિધિસ્થાનમૌલિર્વિશ્વમ્ભરાપદઃ  ॥ ૩૯॥
વિહઙ્ગમવ્યાકરણો  વિયન્મધ્યો વિરાડ્વપુઃ ।
વિદીપ્તસન્ધ્યાવસનો વિધૃતોડુસુમસ્રજઃ॥ ૪૦॥
વિદીર્ણકાણ્ડપટહો વિયદમ્બુનિષિક્તપત્ ।
વિલયાભિકૃતાચામો વિશ્વાહારો વિશ‍ૃઙ્ખલઃ ॥ ૪૧॥
વિસૃત્વરતમસ્સિન્ધુમધ્યસ્થો વિગતાશયઃ ।
વિલીનશક્તિર્વિશ્રાન્તો   વિહિતાત્મસુખાશનઃ॥ ૪૨॥
વિક્ષેપહીનો વિકૃતિર્વિગુણી    વિગતાવૃતિઃ ।
વિલીનપુરુષાજ્ઞાનોપાધિદ્વિશ્વપરાયણઃ॥ ૪૩॥
વિશ્વાદૃષ્ટવશત્યક્તયોગનિદ્રો વિબુદ્ધધીઃ ।
વિશ્વાબ્જનાભિર્વિવિધપ્રાણિબીજકૃતોદયઃ  ॥ ૪૪॥
વિરિઞ્ચ્યાદિપ્રજાનાથસમુત્પાદિતસત્પ્રજઃ ।
વિશ્વભૂરુણ્મૂલકન્દો વિશ્વવૃદ્ધિવિધાયકઃ॥ ૪૫॥
વિચિત્રવીર્યો વિચિત્રકૃત્યો વિશ્વકુટુમ્બકઃ ।
વિચિત્રાવતારો વિશ્વરક્ષાવહિતમાનસઃ॥ ૪૬॥
વિચિત્રાલયમાયેશો વિશ્વપાવનચેષ્ટિતઃ ।
વિદ્યાનિધિર્વિદ્વદાપ્તો   વિરક્તજનશેવધિઃ॥ ૪૭॥
વિતૃપ્તો વિરતો વિસ્થો વિક્રીડો વિદિતાત્મકઃ ।
વિહતેન્દ્રિયસઞ્ચારો વિદિતાવિદિતેતરઃ॥ ૪૮॥
વિપાપો વિકલો વિસ્સ્વો વિપુણ્યો વિપરો વિયત્ ।
વિદુઃખો વિસુખો વિજ્યો વિવાયુર્વિવિરોચનઃ  ॥ ૪૯॥
વિજલો વિગતસ્પર્શો વિરસો વિગતધ્વનિઃ ।
વિગન્ધો વિમહત્તત્ત્વો વિગતાહઙ્કૃતિર્વિધઃ   ॥ ૫૦॥
વિરૂપો વિગતાભિખ્યો વિસ્ત્રીભાવો વિપૌરુષઃ ।
વિક્લૈબ્યો વિમનુષ્યત્વો વિદૈવો વિગતાસુરઃ॥ ૫૧॥
વિશેષો વિશ્વધિક્કારશેષો વિશ્વતમોરવિઃ ।

વિસઙ્ગો  વિગતાસઙ્ગો  વિબન્ધો વિશ્વબન્ધકૃત્॥ ૫૨॥
વિપાણિર્વિપદો   વિશ્વગ્રાહી વિશ્વાતિગસ્યદઃ ।
વિચક્ષુર્વિશ્વદૃગ્વિશ્વશ્રોતા   વિગતકર્ણકઃ॥ ૫૩॥
વિપ્રાણો વિવિધપ્રાણિપ્રાણનો વિમના વિખઃ ।
વિશુભ્રો વિદ્યુદાપીતશિખાન્તસ્થો વિયત્પદઃ॥ ૫૪॥
વિન્નો વિનાયકાધીશો વિઘ્નહર્તા વિકામનઃ ।
વિશ્વાસી વિશ્વજનકો વિશ્વાયુષ્યોપસઙ્ગ્રહઃ ॥ ૫૫॥
વિપદમ્બુધિપોતાઙ્ઘ્રિર્વિચારાસહનાકૃતિઃ     ।
વિરાજદ્વિક્રમાદિત્યો વિપશ્ચિદ્ગલભૂષણમ્॥ ૫૬॥
વિયચ્છત્રો વિધુમયાદર્શો વિશ્વમ્ભરાસનઃ ।
વિરોચનપ્રતીહારો વિદ્યુન્માલામયામ્બરઃ॥ ૫૭॥
વિષરાશિસ્ફુરત્પાત્રો વિટનાયકકન્દુકઃ ।
વિદિક્પદિક્પાલભૃત્યો વિચરદ્વાયુચામરઃ॥ ૫૮॥
વિરોચનમુખો વિપ્રમુખો વિધિહુતાશનઃ ।
વિડૂરુર્વિવિધક્ષત્રબાહુર્વિધિકરાઙ્ઘ્રિકઃ      ॥ ૫૯॥
વિશ્વમ્ભરાતિવર્તિષ્ણુદશાઙ્ગુલમહાકૃતિઃ     ।
વિશ્વભૂતમયૈકાંશો વિવિશ્વત્રિપદામૃતઃ॥ ૬૦॥
વિદ્યાવિદ્યાસૃતિક્રાન્તા વિબુધાહવસદ્ધવિઃ ।
વિપન્યુ વિપ્રસઞ્ચિન્ત્યો વિતાનમયવિગ્રહઃ॥ ૬૧॥
વિતાનકૃદ્વિતાનેશો  વિતાનાઙ્ગવપાશનઃ  ।
વિતાનવીતિહોત્રાત્મા વિતાનાયુતદુર્લભઃ॥ ૬૨॥
વિજયી વિજયાગીતનામા વિજયદાયકઃ ।
વિજયાજયતુલ્યાંશો વિજેતવ્યવિવર્જિતઃ  ॥ ૬૩॥
વિશેષહીનચિદ્રૂપો વિશિષ્ટો વિગતાઞ્જનઃ ।
વિશેષણીભૂતવિશ્વો વિબુધાલિસુધાકરઃ॥ ૬૪॥
વિશ્વકેતુમનોજ્ઞાઙ્ગો  વિધુન્તુદનિકૃન્તનઃ  ।
વિશ્વકેતુપિતા વિશ્વકેતુવૈભવવર્ધનઃ॥ ૬૫॥

વિશ્વકેતુર્વિશ્વકેતુજયી   વિશ્વપ્રલોભનઃ ।
વિશ્વકેતુસ્મરો વિશ્વકેતુવિશ્વજયપ્રદઃ॥ ૬૬॥
વિદ્યાધરાદિવિનુતો વિભૂતિસમુપાસિતઃ ।
વિભૂતિભૂષિતમુનિર્વિભૂતિમયવિષ્ટપઃ  ॥ ૬૭॥
વિભૂત્યલુબ્ધસ્વજનો વિભૂતિવિભવપ્રદઃ ।
વિભૂતિદુર્વિભાવ્યાત્મા   વિભૂતિસમુદઞ્ચનઃ॥ ૬૮॥
વિતથેતરસઙ્કલ્પો વિવિક્તબહુલક્રિયઃ ।
વિવિક્તરૂપો વિવિક્તનામા વિશદસદ્રદઃ॥ ૬૯॥
વિવિક્તચિહ્નો વિસ્પષ્ટપદ્મમાલો વિશેષકી ।
વિટીન્દ્રશ‍ૃઙ્ગમકુટો  વિશદોપલકુણ્ડલઃ॥ ૭૦॥
વિશ્વકેતુધનુઃપ્રાયભ્રૂલતો વિસ્તૃતાનનઃ ।
વિશ્વમાત્રાશયહરો વિલોલમધુપાલકઃ॥ ૭૧॥
વિમુગ્ધનાસિકાદણ્ડો વિશાલહનુસુન્દરઃ ।
વિશ્વમાત્રાધર્મગણ્ડો વિનીલશ્મશ્રુમણ્ડલઃ॥ ૭૨॥
વિશાલાક્ષ્યારક્તરેખો વિસ્તીર્ણશ્રીકૃતિશ્રવાઃ  ।
વિશ્વમાતૃકરગ્રાહ્યચિબુકો વિશદસ્મિતઃ॥ ૭૩॥
વિશાલફાલો વિષજગ્રીવો વિષજરત્નધૃત્ ।
વિલમ્બિહારરુક્પૂરવિશદોરસ્થલાન્તરઃ॥ ૭૪॥
વિષધ્રેન્દ્રાયતભુજો વિષાણિરિપુમધ્યમઃ ।
વિનિમ્નનાભિર્વિપુલશ્રોણિર્વિવિધલેપનઃ    ॥ ૭૫॥
વિનદત્સ્વર્ણવલયો વિદ્યુદ્ર્વતતિમેખલઃ ।
વિષાણિકરમુગ્ધોરુર્યજતૂણીરજઙ્ઘિકઃ ॥ ૭૬॥
વિગૂઢજત્રુર્વિશ્વૌઘશરણ્યાઙ્ઘ્રિપયોરુહઃ    ।
વિસારવજ્રચક્રાબ્જહલકેત્વઙ્કધૃત્પદઃ॥ ૭૭॥
વિદ્રુમારક્તનખરો વિવિધામ્નાયનૂપુરઃ ।
વિમુગ્ધસ્નિગ્ધરક્તાઙ્ઘ્રિતલો  વિસદૃશાકૃતિઃ ॥ ૭૮॥
વિદ્યારાજો વિદ્યમાનો વિદ્યાકમલિનીરવિઃ ।
વિદ્યમાનાગામીભૂતપ્રભુર્વિદ્યાદુરન્વયઃ  ॥ ૭૯॥

વિદ્યાવલ્લીમૂલકન્દો વિદ્યાનન્દાબ્ધિખેલનઃ ।
વિદ્યાલતોપઘ્નભુજો વિદ્યામ્ભોરુહબમ્ભરઃ॥ ૮૦॥
વિદ્યાપદ્મમરન્દાત્મા વિદ્યાપુષ્કરચન્દ્રમાઃ ।
વિદ્યાવિનયસમ્પન્નબ્રહ્મહસ્ત્યાદિ તુલ્યધીઃ॥ ૮૧॥
વિદ્યાનન્દમયો વિદ્યાનન્દબિમ્બો વિવિદ્યકઃ ।
વિદ્યાપ્રદાયી વિદ્યાત્મા વિદ્યાફલમયાકૃતિઃ ॥ ૮૨॥
વિદ્યાલક્ષ્મીત્રપાકીર્તિતુષ્ટિપુષ્ટિસતીવૃતઃ   ।
વિક્રાન્તો વિહ્વલત્રાતા વિયાતો વિનયાન્વિતઃ॥ ૮૩॥
વિરોધહીનો વિસ્નેહો વિગુણો વિમદો વિમઃ ।
વિક્લમો વિગતાધર્મો વિવૃદ્ધિર્વિપરિક્ષયઃ  ॥ ૮૪॥
વિસ્વેદો વિમલો વિસ્રહીનો વિક્ષુર્વિતૃડ્વિભીઃ   ।
વિપ્રાકૃતો વિભાપિણ્ડો વિપ્રમાણો વિબન્ધનઃ॥ ૮૫॥
વિપ્રકૃષ્ટો વિકુર્વાણો વિહારી વિરલોદયઃ ।
વિશામ્પતિર્વિશ્રુતાત્મા   વિવિધામ્નાયમૃગ્યકૃત્॥ ૮૬॥
વિવિક્તસેવિનેદીયાન્ વિનાયકવિવર્જિતઃ   ।
વિદૈવો વિપ્લવાહર્તા વિધેયાખિલદૈવતઃ॥ ૮૭॥
વિકુણ્ઠલોકનિર્માતા વિકુણ્ઠેશો વિકુણ્ઠભઃ ।
વિકુણ્ઠાકૂટતનયો વિકુણ્ઠનગરીપ્રિયઃ॥ ૮૮॥
વિકુણ્ઠપદ્મમાર્તણ્ડો વિકુણ્ઠવિભવાશ્રયઃ ।
વિકુણ્ઠલોલો વિકુણ્ઠનારીનયનચન્દ્રમા॥ ૮૯॥
વિનતાસુતસદ્ભાહુભાસકો દુર્વિભાસકઃ   ।
વિલોલતુલસીમાલો વિકચાબ્જવિધૂનનઃ॥ ૯૦॥
વિશદોપલમુક્તૌઘછત્રદ્વયસમઞ્ચિતઃ ।
વિવસ્વદયુતચ્છદ્મપ્રદીપો વિચલત્પટઃ॥ ૯૧॥
વિધુબિમ્બમયપ્રાજ્યા રાત્રિકોડુપ્રદીપિતઃ ।
વિમર્દોત્થાપારગન્ધમૂર્છિતાશાપ્રબોધનઃ  ॥ ૯૨॥
વિશ્વમ્ભરાકરામ્ભોજચામરાનિલસેવિતઃ ।

વિદ્યુદ્ભૂષણભૂષાઙ્ગશ્રીમુખેન્દુપ્રભાર્ચિતઃ   ॥ ૯૩॥
વિધ્યંસવિન્યસ્તભુજો વિષ્વક્સેનાદિસંવૃતઃ ।
વિધ્યણ્ડરેણુસઞ્ચારક્ષમરોમાન્ધુજાલકઃ॥ ૯૪॥
વિશ્વમ્ભરારજઃપુઞ્જગણકાગણ્યવીર્યવાન્ ।
વિષ્ટપત્રયપૂર્વોર્ધ્વલોકવિષ્કમ્ભકસ્યદઃ॥ ૯૫॥
વિરિઞ્ચિકલ્પાન્તસાક્ષી વિરિઞ્ચિપ્રીતિવર્ધનઃ ।
વિરિઞ્ચ્યયુતસાહસ્રજનકો વિધિપાવકઃ॥ ૯૬॥
વિરિઞ્ચિદત્તપ્રવરરક્ષઃખણ્ડનપણ્ડિતઃ ।
વિરિઞ્ચિકાર્યનિર્વાહો વિરિઞ્ચિપરદૈવતમ્॥ ૯૭॥
વિરિઞ્ચિપુત્રોપદિષ્ટતત્ત્વો વિધિહૃદાલયઃ ।
વિપઞ્ચીશિલ્પદેવર્ષિસઙ્ગીતો    વિધિસૌહૃદઃ॥ ૯૮॥
વિધિસત્ત્વોન્મેષકારી વિધિવક્રાટવીહરિઃ ।
વિધિલોકાતિનેદીયાન્ વિધિમુક્તિપ્રદાયકઃ॥ ૯૯॥
વિધિબમ્ભરનાભ્યબ્જો વિધિવક્ત્રાબ્જભાસ્કરઃ ।
વિધિલોકકૃતશ્રેયા વિધિબન્ધુર્વિધીષ્ટદઃ  ॥ ૧૦૦॥
વિષ્ટપેશીકૃતવિધિર્વિધિદત્તાખિલાગમઃ   ।
વિધિસૌભાગ્યસન્ધાતા વિધિચેતોવિશોધનઃ॥ ૧૦૧॥
વિશ્વોપજીવ્યો વિશ્વાન્યો વિશ્વાનન્યો વિડર્દનઃ ।
વિશ્વશમ્ભુર્વિરૂપાક્ષજિહ્વારઙ્ગસ્થલીનટઃ   ॥ ૧૦૨॥
વિરૂપાક્ષજટાકાશગઙ્ગાવર્ષબલાહકઃ  ।
વિરૂપાક્ષશરણ્યાઙ્ઘ્રિર્વિરૂપાક્ષત્રિશૂલદઃ   ॥ ૧૦૩॥
વિરૂપાક્ષદ્વિષદ્ભસ્માસુરપ્રાણવિનાશનઃ ।
વિરૂપાક્ષપરિત્ત્રાતા વિરૂપાક્ષશુભપ્રદઃ॥ ૧૦૪॥
વિરૂપાક્ષબલાધાતા વિરૂપાક્ષજયપ્રદઃ ।
વિરૂપાક્ષસ્મયાહર્તા વિરૂપાક્ષેષુભૂતભઃ॥ ૧૦૫॥
વિરૂપાક્ષજયી વિભ્રાડ્વિરૂપાક્ષવિપક્ષહૃત્ ।
વિરૂપાક્ષપ્રીતિપાત્રં વિરૂપાક્ષમનોગતઃ॥ ૧૦૬॥

વિરૂપાક્ષમયો વિદ્ધવિરૂપાક્ષતમોઽશુભઃ ।
વિરૂપાક્ષાનન્તકોટિક્ષયસાક્ષી વિરોધજિત્॥ ૧૦૭॥
વિરૂપનેત્રહૃદયં વિરૂપાક્ષપિતામહઃ ।
વિરૂપનેત્રસદ્બન્ધુર્વિરૂપાક્ષમુખોક્ષિદઃ  ॥ ૧૦૮॥
વિરૂપાક્ષસમાનાત્મા વિરૂપાક્ષાષ્ટસિદ્ધિદઃ ।
વિરૂપાક્ષમહાદેવો વિરૂપાક્ષમહાગુરુઃ॥ ૧૦૯॥
વિરૂપનેત્રાન્તરાત્મા વિરૂપાક્ષસમીરણઃ ।
વિરૂપાક્ષપરિજ્ઞેયતત્ત્વો વિવિધમાર્ગકૃત્॥ ૧૧૦॥
વિરૂપાક્ષબ્રહ્મહત્યાહરભિક્ષાપ્રદાપનઃ ।
વિરૂપાક્ષાભયકરો વિરૂપાક્ષવિમોહનઃ॥ ૧૧૧॥
વિરૂપનેત્રોપભુક્તવિષવવીર્યવિનાશનઃ ।
વિરૂપાક્ષકૃતત્ત્રાસો વિશ્વભવ્યમહાતપાઃ॥ ૧૧૨॥
વિરૂપાક્ષપ્રજારક્ષો વિરૂપાક્ષવિમોક્ષદઃ ।
વિરૂપાક્ષમતાવિષ્ટપાષણ્ડજનતાપનઃ॥ ૧૧૩॥
વિરૂપાક્ષલલાટાક્ષિ વીતિહોત્રાહિતપ્રભઃ ।
વિધિરુદ્રાદિકુલ્યાન્તર્વૃષ્ટશક્તિજલામ્બુદઃ॥ ૧૧૪॥
વિધિરુદ્રાદિમાનૌઘપૂર્ણમાયાપયોનિધિઃ ।
વિશ્વપ્રાણાન્તરો વિશ્વપ્રાણાધિષ્ઠાતૃપૌરુષઃ॥ ૧૧૫॥
વિનાયકાભ્યવહૃતિક્રિયાવિઘ્નનિવારકઃ ।
વિનાયકાયુતાધીશ વિષ્યક્સેનોપસેવિતઃ॥ ૧૧૬॥
વિનાયકકરાબ્ધારાસ્નપિતશ્રીસ્વયંવૃતઃ ।
વિનાયકૈકરદનચ્છેદશાન્તસુદર્શનઃ॥ ૧૧૭॥
વિનાયકસમુદ્ગીતો વિનાયકવરપ્રદઃ ।
વિનાયકપરિત્રાતા વિનાયકભયાવહઃ॥ ૧૧૮॥
વિનાયકશરણ્યાઙ્ઘ્રિર્વિનાયકશુભપ્રદઃ    ।
વિનાયકોદરસ્થાગ્નિજ્વાલાવર્ધનમારુતઃ॥ ૧૧૯॥
વિશ્વજન્તૂદરાગ્ન્યાત્મા વિશ્વાન્નપ્રતિપાદકઃ ।
વિશ્વમ્ભરાપુણ્યગન્ધો વિદ્યુત્ત્વત્પુષ્પસદ્રસઃ॥ ૧૨૦॥

વિરોચનલસદ્રૂપં વિયચ્છબ્દો વિટેડ્દ્ધૃતિઃ ।
વિરોચનસખસ્પર્શો વિધુજ્યોત્સ્નાવિકાતપઃ॥ ૧૨૧॥
વિષશેવધિગામ્ભીર્યં વિશ્વજ્ઞાનં વિવિત્સુખમ્ ।
વિશ્વમઙ્ગલમાઙ્ગલ્યં   વિશ્વપૂરુષપૌરુષમ્॥ ૧૨૨॥
વિશ્વમ્ભરાક્ષમા વિદ્યુદ્રુચિર્વિક્રાન્તવિક્રમઃ   ।
વિદ્યુત્ત્વદુદયો વિદ્યુદ્ભઙ્ગો  વિધુવિભેદનઃ॥ ૧૨૩॥
વિકમ્પનો વિષનિધિસન્નિવૃત્તિર્વિવિત્પતિઃ   ।
વિનિવૃત્તિર્વિપ્રવૃત્તિર્વિભાવસુગતિર્વિદઃ      ॥ ૧૨૪॥
વિશ્વાધિકો વિટવરાત્યુચ્છ્રિતો  વિટધારયઃ ।
વિટેન્દ્રો વિટરાટ્છૃઙ્ગનિલયો   વિટવર્ધનઃ॥ ૧૨૫॥
વિષરાણ્મન્થનો વિદ્યુત્સ્ફુરન્મકરકુણ્ડલઃ ।
વિટકૂટાક્રાન્તભુજો વિષધ્રેન્દ્રવિકર્ષણઃ॥ ૧૨૬॥
વિષ્ફુરદ્ભુજસન્દોહપર્યાયાક્રાન્તમન્દરઃ ।
વિધ્વનત્કરસાહસ્રભર્ત્સિતાર્કકરોત્કરઃ  ॥ ૧૨૭॥
વિચલત્કચવૃન્દાભ્રમાલાઞ્જનવપુર્ધરઃ ।
વિસ્તીર્ણવલિમદ્રક્તકણ્ઠો વિમૃદિતપ્રજઃ॥ ૧૨૮॥
વિવલ્ગત્પૃથુલશ્રોણિર્વિરણન્મણિકઙ્કણઃ   ।
વિભ્રસ્યદૂર્ધ્વકૌશેયો વિવિધદ્રુસુમાપ્લુતઃ॥ ૧૨૯॥
વિવિધસ્વરસમ્પૂર્ણમઞ્જુગીતવિનોદનઃ ।
વિષધીન્દ્રકરોદઞ્ચત્પયઃક્ષાલિતસત્પદઃ॥ ૧૩૦॥
વિભ્રમાક્રાન્તવિબુધવલ્લવીદૃષ્ટિમાનસઃ ।
વિસ્ફુરદ્ધાસવિભવધ્વસ્તસર્વાદ્રિકશ્મલઃ॥ ૧૩૧॥
વિધુવક્ત્રસ્મિતજ્યોત્સ્નાવર્ધિતક્ષીરવારિધિઃ   ।
વિશિખાપાઙ્ગનિહતલક્ષ્મીચિત્તો  વિનોદભાક્ ॥ ૧૩૨॥
વિશ્વાવસ્વાદિગન્ધર્વગીયમાનગુણેહિતઃ ।
વિધિરુદ્રેન્દ્રકલિતજયશબ્દો વિષાર્દનઃ॥ ૧૩૩॥
વિશ્રાણનગુણાક્રાન્તકામધેનુસુરદ્રુમઃ ।

10 sanskritdocuments.org



વિવર્ણાદિ વિષ્ણુસહસ્રનામસ્તોત્રમ્

વિબુધદ્વિપસઙ્ક્રાન્તગતિગામ્ભીર્યસદ્ગુણઃ ॥ ૧૩૪॥
વિધુમણ્ડલસઙ્ક્રાન્તમુખકઞ્જપ્રભાકલઃ  ।
વિબુધાશ્વોપસઙ્ક્રાન્તવૈશદ્યવિશદશ્રવાઃ ॥ ૧૩૫॥
વિબુધાહારસઙ્ક્રાન્તમાધુર્યમધુરાધરઃ  ।
વિબુધક્ષિતિવામાક્ષીક્રાન્તસૌન્દર્યવિગ્રહઃ॥ ૧૩૬॥
વિષરત્નોપસઙ્ક્રાન્તતેજા  વિશ્વપ્રમાણદિત્ ।
વિશ્વવ્યવસ્થાસન્ધાતા વિશ્વસઙ્ગ્રહનિગ્રહઃ ॥ ૧૩૭॥
વિષરાટ્છીકરર્ક્ષૌઘચિત્રિતાકારપુષ્કરઃ ।
વિષાક્લેદ્યો વિષાદાહ્યો વિષધિર્વિષનાશનઃ  ॥ ૧૩૮॥
વિશ્વમાતૃસ્મરોન્મેષો વિશ્વમાતૃસ્વયંવૃતઃ ।
વિશ્વમાતૃકટાક્ષાલિપીયમાનપદામ્બુજઃ॥ ૧૩૯॥
વિશ્વમાતૃસમાનાત્મા વિશ્વમાતૃપરીક્ષિતઃ ।
વિશ્વમાતૃસ્મિતાહારો વિશ્વમાતૃપદાઙ્કિતઃ॥ ૧૪૦॥
વિશ્વમાતૃકલાભૂષો વિશ્વમાત્રધરસ્પૃહઃ ।
વિશ્વામ્બિકોરોજકુમ્ભનાભિલેપાયિતાકૃતિઃ ॥ ૧૪૧॥
વિશ્વમાતૃમુખામ્ભોજકસ્તૂરીતિલકદ્દૃશઃ  ।
વિશ્વમાતૃશિરોજૌઘમેઘમણ્ડલભૃત્કરઃ॥ ૧૪૨॥
વિશ્વમાતૃકુચોર્વીધ્રવિશ્રાન્તાદ્ભુતવારિદઃ ।
વિશ્વમાતૃમુખાનઙ્કચન્દ્રમણ્ડલમાનદઃ॥ ૧૪૩॥
વિશ્વમાતૃમુખામ્ભોજપીયમાનાધરામૃતઃ ।
વિશ્વમાતૃભુજવ્યાજિચમ્પકસ્રગ્લસદ્ગલઃ॥ ૧૪૪॥
વિશ્વમાતૃકુચદ્વન્દ્વપીડિતોરસ્થલસ્રજઃ ।
વિશ્વમાતૃદૃશાભૃઙ્ગીપીતહૃત્પદ્મસદ્રસઃ ॥ ૧૪૫॥
વિશ્વમાતૃકપોલાન્તઃપ્રતિબિમ્બિતસન્મુખઃ ।
વિશ્વમાતૃમુખામ્ભોજપ્રતિમાભૃત્કપોલકઃ॥ ૧૪૬॥
વિશ્વમાતૃશ્રવોભૂષારુક્પૂરશ્વેતિતાનનઃ ।
વિદ્રુમીકૃતપદ્માસન્નાસિકામૌક્તિકાધરઃ॥ ૧૪૭॥

વિશ્વમાતૃશિરસ્સૌરીશ્લિષ્ટગઙ્ગાકૃતાપ્લવઃ  ।
વિશ્વમાતૃદૃગન્તાભાક્ષણનીલોત્તરાધરઃ॥ ૧૪૮॥
વિશ્વમાતૃદૃગમ્ભોજસઙ્કોચોન્મેષદેક્ષણઃ ।
વિશ્વમાત્રલકાક્ષેપાસહનેન્દુકલાનખઃ॥ ૧૪૯॥
વિશ્વમાત્રાનનાદર્શવૃન્તશ્ચિબુકધૃત્કરઃ ।
વિશ્વમાત્રોષ્ઠપીયૂષપાનત્યક્તસુધાઘટઃ॥ ૧૫૦॥
વિપઞ્ચીસ્વરજિલ્લક્ષ્મીગાનમાધુર્યવિસ્મિતઃ ।
વિશ્વમાતૃસ્વર્ણલતાવપન્તાયતવિગ્રહઃ॥ ૧૫૧॥
વિશ્વમાતૃશ્રુતિદ્વન્દ્વભૂષણાયિતભાષણઃ ।
વિશ્વમાતૃવચઃપુષ્પમરન્દાપૂરિતાશયઃ॥ ૧૫૨॥
વિશ્વમાતૃસ્વર્ણપુત્રીભૂષિતાઙ્કોપશોભિતઃ ।
વિશ્વમાતૃમનોજ્ઞાંસલક્ષ્મીલાલિતસદ્ભુજઃ॥ ૧૫૩॥
વિશ્વામ્બાકરકઞ્જાતનખાભારઞ્જિતસ્તનઃ ।
વિશ્વામ્બાપાઙ્ગનીલાબ્જપૂજિતો  વિશ્વમન્મથઃ॥ ૧૫૪॥
વિશ્વામ્બાકૈશિકામોદાઘ્રાણકેલિવિચક્ષણઃ ।
વિશ્વામ્બાસ્પર્શસુખિતો વિશ્વામ્બામૂર્ધચુમ્બકઃ॥ ૧૫૫॥
વિશ્વામ્બામોહપાશાભવનમાલાવિભૂષિતઃ ।
વિશ્વામ્બાકુચકાશ્મીરરઞ્જિતોત્તરસત્પટઃ॥ ૧૫૬॥
વિશ્વમ્ભરાલસત્પૃષ્ઠો વિશ્વામ્બાદૃઢસૌહૃદઃ ।
વિશ્વમ્ભરાવિશ્વમાતૃમણ્ડિતોભયપાર્શ્વકઃ॥ ૧૫૭॥
વિશ્વમ્ભરાધૃતામ્ભોજચ્છત્રો વિશ્વમ્ભરાપ્રિયઃ ।
વિશ્વામ્બાકરગસ્વર્ણવાલવ્યજનવીજિતઃ॥ ૧૫૮॥
વિશ્વમ્ભરાવિશ્વમાતૃવામસવ્યકુચગ્રહઃ ।
વિશ્વમ્ભરાવિશ્વમાતૃન્યસ્તૈકૈકામ્બુજેક્ષણઃ॥ ૧૫૯॥
વિશ્વમ્ભરાસમુલ્લાસો વિશ્વામ્બામાનવર્ધનઃ ।
વિશ્વામ્બાનુનયાભિજ્ઞો વિશ્વામ્બાવચનાનુગઃ॥ ૧૬૦॥
વિશ્વમ્ભરાવિશ્વમાતૃસવ્યાસવ્યકરગ્રહઃ ।
વિશ્વમ્ભરાકૃષ્ણવેણીસંસેવાસુખિતાશયઃ॥ ૧૬૧॥

વિશ્વમ્ભરોપથિભુજો વિશ્વામ્બાકશિપૂદરઃ ।
વિશ્વમ્ભરાશ્લેષિદિવ્યભવ્યાર્ચાવિગ્રહાયુતઃ॥ ૧૬૨॥
વિશ્વમ્ભરાગર્ભદાતા વિશ્વામ્બાભોગવર્ધનઃ ।
વિશ્વમ્ભરાસમુદ્ધર્તા વિશ્વામ્બાનિત્યસંયુતઃ॥ ૧૬૩॥
વિશ્વમ્ભરાનિત્યબન્ધુર્વિશ્વામ્બાજન્મભૂરુચિઃ   ।
વિશ્વમ્ભરાકરામ્ભોજશુકસંસ્તુતસદ્ગુણઃ॥ ૧૬૪॥
વિશ્વમ્ભરાગર્ભલીનદિવ્યૌષધિસમુદ્ધરઃ ।
વિશ્વમ્ભરાધેનુવૃષો વિશ્વધર્મપરાયણમ્॥ ૧૬૫॥
વિરુદ્ધધર્મનિર્હર્તા વિવિધત્રાતૃવિગ્રહઃ ।
વિશ્વમ્ભરાપરાધારો વિશ્વકઞ્ચુકિતાકૃતિઃ ॥ ૧૬૬॥
વિશ્વબીજબ્રહ્મયોનિર્વિશ્વયોનિપ્રકલ્પકઃ   ।
વિશ્વવિશ્વેદેવદેવો વિશ્વભાષાવિશારદઃ॥ ૧૬૭॥
વિવિધગ્રન્થવિષયો વિશ્વમન્ત્રાર્થસઙ્ગ્રહઃ  ।
વિવિધાનન્તમન્ત્રાર્થો વિશ્વમન્ત્રાધિદૈવતમ્॥ ૧૬૮॥
વિગ્રહોપલસન્મન્ત્રો વિશ્વમન્ત્રફલપ્રદઃ ।
વિશ્વામ્નાયમયો વિશ્વમન્ત્રાદિર્વિશ્વમન્ત્રસત્  ॥ ૧૬૯॥
વિવિધાસ્ત્રપ્રયોગજ્ઞો વિવિધાસ્ત્રમયાકૃતિઃ  ।
વિવિધાસ્ત્રોપસંહારવેત્તા વિશ્વાસ્ત્રભઞ્જનઃ॥ ૧૭૦॥
વિશ્વાસ્ત્રવારણાત્માસ્ત્રો વિશ્વાસ્ત્રાસ્પૃશ્યવિગ્રહઃ ।
વિશ્વાસ્ત્રબલસન્ધાતા વિવિધાસ્ત્રસમુદ્ભવઃ॥ ૧૭૧॥
વિતથેતરવાગસ્ત્રો વિવિધાસ્ત્રમહેશ્વરઃ ।
વિવિધામ્નાયનિશ્શ્વાસો વિદીપ્તશ્રુતિમસ્તકઃ॥ ૧૭૨॥
વિશ્વવેદૈકસંવેદ્યો વિહિતામ્નાયમસ્તકઃ ।
વિગ્રહાઞ્ચાદ્વેદવન્તિસ્તુતો વિવિધવેદવિત્॥ ૧૭૩॥
વિવિધામ્નાયસન્માલાનાયકો વિવૃતશ્રુતિઃ ।
વિધ્યર્થવાદાવિષયો વિલસચ્છ્રુતિવલ્લભઃ ॥ ૧૭૪॥
વિશ્વમ્ભરાપ્રવિષ્ટાત્મધૃતભૂતો વિલાઘવઃ ।

વિધુભૂતાત્મસમ્પુષ્ટવિવિધૌષધિમણ્ડલઃ॥ ૧૭૫॥
વિશ્વાનરસુતાવિષ્ટસ્વતેજઃપાચિતૌદનઃ ।
વિરોચનસભાઽઽવિષ્ટસ્વશક્ત્વુજ્જીવિતપ્રજઃ॥ ૧૭૬॥
વિભાવસુસમાવિષ્ટસ્વતેજોવૃષ્ટભૂતલઃ ।
વિશ્વોપસઙ્ક્રાન્તસચ્ચિત્સુખાંશો  વિશ્વવિભ્રમઃ॥ ૧૭૭॥
વિભક્ત્યર્થો વિભક્તિસ્થશક્તિરૂપો વિભક્તિકૃત્ ।
વિભક્ત્યગોચરપદો વિભક્ત્યાત્મા વિભક્તિભૃત્॥ ૧૭૮॥
વિશ્વાપોહો વિશ્વવૃત્તિર્વિશ્વજ્ઞાનો   વિભોજનઃ ।
વિશ્વસ્મૃતિર્વિશ્વનિદ્રો   વિશ્વજાગરણો વિદૃક્ ॥ ૧૭૯॥
વિશ્વપ્રેમાસ્પદવદો વિશ્વભૂતાદિવત્સલઃ ।
વિશ્વરત્નોદરો વિશ્વવસુજિદ્વિશ્વમન્દિરઃ॥ ૧૮૦॥
વિષશેવધિજામાતા વિષધિશ્વશુરોત્તમઃ ।
વિશ્વપ્રિયાબુદ્ધિગુરુર્વિશ્વસૂપ્રકૃતિપ્રિયઃ   ॥ ૧૮૧॥
વિશ્રવસ્તનયાધીશો વિશ્રવસ્સુતશેવધિઃ ।
વિશ્રવસ્તનયોદારધનદો વિશ્રવસ્સુતઃ॥ ૧૮૨॥
વિશ્રવસ્સુતસંસેવ્યો વિશ્રવસ્સુતબાન્ધવઃ ।
વિશ્રવસ્સુતસન્ત્રાતા વિશ્રવસ્સુતકામદઃ॥ ૧૮૩॥
વિશ્રવસ્સુતહૃદ્વાસો વિશ્રવસ્સુતચોદનઃ ।
વિશ્રવસ્સુતદુર્જ્ઞેયો વિશ્રવસ્સુતતોષિતઃ॥ ૧૮૪॥
વિશ્રવસ્સુતદત્તોત્તરાશો વિશ્રવાશ્રયઃ ।
વિશ્રવસ્તવયૈશ્વર્યપ્રદલક્ષ્મીદૃગઞ્ચલઃ॥ ૧૮૫॥
વિબુધેશ્વરદૃક્પદ્મસહસ્રામિતસૌભગઃ ।
વિબુધાધિપસોદર્યો વિબુધાધિપપાલનઃ॥ ૧૮૬॥
વિબુધેન્દ્રો વિબુધરાડ્વિતીર્ણવિબુધાલયઃ ।
વિબુધેન્દ્રારિસંહર્તા વિબુધેન્દ્રવિપદ્ધરઃ॥ ૧૮૭॥
વિબુધેન્દ્રવિપદ્બન્ધુર્વિબુધેન્દ્રપ્રસાદિતઃ   ।
વિબુધેન્દ્રકૃતૈશ્વર્યો વિબુધેશ્વરકામદઃ॥ ૧૮૮॥

વિબુધેન્દ્રશતૈશ્વર્યો વિરોચનસુતાન્દનઃ ।
વિબુધેન્દ્રકૃતશતક્રતુર્વિબુધનાથજિત્  ॥ ૧૮૯॥
વિબુધાધીશપક્ષપાતો વિબુધસ્ત્રીપ્રણર્તિતઃ   ।
વિબુધસ્ત્રીલતોપઘ્નો વિબુધેશ્વરસાહ્યકૃત્॥ ૧૯૦॥
વિબુધેન્દ્રાયુધસ્થાત્મતેજા વિબુધદીપનઃ ।
વિબુધાહારિતસુધો વિબુધોત્સાહવર્ધનઃ॥ ૧૯૧॥
વિબુધાસુરસઙ્ગ્રામજયલક્ષ્મીસમઞ્ચિતઃ  ।
વિબુધાસ્યાબ્જમાર્તણ્ડો વિબુધેન્દ્રપુરોહિતઃ॥ ૧૯૨॥
વિબુધાચાર્યસંશાસ્તા વિબુધાચાર્યદેશિકઃ ।
વિબુધાચાર્યસંસ્તુત્યો વિબુધાચાર્યમાનદઃ॥ ૧૯૩॥
વિબુધદ્રુમસન્તાનપુષ્પલક્ષ્મીનિષેવિતઃ ।
વિબુધદ્રુમમૂલસ્થો વિબુધદ્રુમજન્મકૃત્॥ ૧૯૪॥
વિબુધધ્વજિનીપાલો વિશાખામિતવીર્યદઃ ।
વિશાખાતનયત્ત્રાતા વિશાખહૃદયાન્તરઃ॥ ૧૯૫॥
વિશાખવિન્યસ્તનિજતેજા વિજિતતારકઃ ।
વિશાખાદ્ભુતદર્પાબ્ધિકુમ્ભભૂર્વિબુધોદયઃ  ॥ ૧૯૬॥
વિશાખષણ્મુખાશ્રાન્તગીતષડ્ગુણભૂષણઃ ।
વિશાખાતનયવ્યૂહસેનાપાલનપણ્ડિતઃ॥ ૧૯૭॥
વિશાખાસુતવિદ્યાદો વિશાખાસુતચોદનઃ ।
વિશાખપ્રીતહૃદયો વિશાખપરિપૂજિતઃ॥ ૧૯૮॥
વિશાખનિર્દમ્ભબન્ધુર્વિશાખપરદૈવતમ્   ।
વિશાખપરમોદારતપોવલ્લીફલપ્રદઃ॥ ૧૯૯॥
વિકૈતવતપોરૂપો વિદોષતપાશ્રયઃ ।
વિદર્શનતપઃપ્રાપ્યો વિવિઘ્નસુતપઃપ્રિયઃ॥ ૨૦૦॥
વિષાધીશો વિષાધીશચેતઃકમલભાસ્કરઃ ।
વિષાધીશપ્રતીચીદો વિષેશજ્ઞાનદાયકઃ॥ ૨૦૧॥
વિષાધીશાન્તરારામો વિષાધીશહૃદીશ્વરઃ ।
વિષાધીશ્વરવિજ્ઞાતતત્ત્વો વિષપતિપ્રિયઃ॥ ૨૦૨॥

વિવિક્તદ્વારનવકબ્રહ્મપત્તનભાસનઃ ।
વિસ્રુતામૃતસમ્પૂર્ણબ્રહ્મપુર્યન્તરુજ્જ્વલઃ॥ ૨૦૩॥
વિશુદ્ધચક્રનિલયો વિશુદ્દારિદૃગર્ચિતઃ   ।
વિશુદ્ધચક્રાવેશિતાસુપ્રાપ્યો વિવિધચક્રકૃત્॥ ૨૦૪॥
વિવિક્તષટ્ચક્રપુરસ્વામી વિવિધચક્રગઃ ।
વિશુદ્ધચક્રોપરિસ્થપૂર્ણચન્દ્રો વિશુદ્ધદૃક્ ॥ ૨૦૫॥
વિધુભાસ્વન્નાડિકાન્તસ્સુષુમ્નાગ્રતલાલયઃ ।
વિવિક્તોત્થાપિતાહીન્દ્રસ્રુતામૃતપસત્પ્રિયઃ॥ ૨૦૬॥
વિરતસ્વાન્તકમલપ્રતીતો વિતમઃપ્રભઃ ।
વિપરાનુભવાકારો વિશ્વશૂન્યવિચક્ષણઃ॥ ૨૦૭॥
વિવિકલ્પસમાધ્યાત્મા વિવિકલ્પસમાધિભાક્ ।
વિવિકલ્પસમાધ્યાસ્યો વિવિકલ્પસમાધિદૃક્ ॥ ૨૦૮॥
વિકલ્પિતસમાધિસ્થપુરુષાજ્ઞેયસત્પદઃ ।
વિવિક્તસચ્ચિત્સુખાત્મા વિશ્વમાયાદુરન્વયઃ॥ ૨૦૯॥
વિકલ્પિતદભાવાનાકલિતો વિલયોદયઃ ।
વિદ્યાવિદ્યોપાધિહીનો વિદ્યાવિદ્યાપ્રકલ્પનઃ॥ ૨૧૦॥
વિશેષહીનચિદ્રૂપમાયાકલ્પિતદેહભાક્ ।
વિવાદાવિષયાવાર્યમાયો વિપ્રકૃતિપ્રભઃ ॥ ૨૧૧॥
વિષુવાદ્યપરિચ્છેદ્યો વિભાવર્યાદિકલ્પનઃ ।
વિભાવર્યાદ્યવયવવત્સરાત્મકચક્રકૃત્॥ ૨૧૨॥
વિનિરોધાબ્દચક્રોરુવેગાત્તપુરુષાયુષઃ ।
વિશ્વત્ત્રાણાત્મચરણપ્રસન્નધ્રુવસદ્ગતિઃ॥ ૨૧૩॥
વિભ્રમત્કાલનેમિઘ્નો વિષુવો વિષુવપ્રભુઃ ।
વિકાલચક્રપદગો વિવસ્વદ્ભ્રમણાતિગઃ॥ ૨૧૪॥
વિવસ્વદાયુઃકલનો વિવસ્વત્સુતશાસનઃ ।
વિવસ્વત્તનયોદારદણ્ડપાશાહિતપ્રભઃ॥ ૨૧૫॥
વિકલાકાષ્ઠાદિસત્યકાલો વિશ્વોત્તરાપદઃ ।

વિપૂર્વો વિપ્રતીચીકો વિધિલોકાદિદક્ષિણઃ॥ ૨૧૬॥
વિવસ્વદ્દ્વિધુતારાદિભ્રમણાગોચરાલયઃ  ।
વિધ્વાદિમચ્છિંશુમારચક્રનિત્યભ્રમાવહઃ  ॥ ૨૧૭॥
વિશ્વામિત્રાદિસપ્તર્ષિપૂજિતધ્રુવલોકકૃત્   ।
વિશ્વામિત્રાદિસપ્તર્ષિદત્તજ્યોતિર્મયક્ષિતિઃ  ॥ ૨૧૮॥
વિવિક્તનક્ષત્રપથો વિયદ્ગઙ્ગાધુનીધરઃ  ।
વિવસ્વત્સ્યન્દનાધારો વિધુલોકરસાવહઃ॥ ૨૧૯॥
વિદ્યુદ્વિવસ્વદ્વરુણાદ્યાતિવાહિકકલ્પકઃ ।
વિરોચનજ્યોતિરાદ્યાપુનરાવૃત્તિમાર્ગકૃત્॥ ૨૨૦॥
વિધૂતકલુષોદારભક્તદત્તાત્મરૂપકઃ ।
વિમાનપ્રવરાનીતભક્તદર્શનકૌતુકઃ॥ ૨૨૧॥
વિધિરુદ્રાદિસત્કારતુષ્ટભક્તપ્રિયંવદઃ ।
વિદ્યુદમ્બરસચ્છઙ્ખચક્રભક્તગણાવૃતઃ॥ ૨૨૨॥
વિમુક્તનિત્યમુક્તાત્મસેવિતો વિચ્યુતિસ્વકઃ ।
વિમુક્તનયનાનન્દો વિમુક્તહૃદયપ્રિયઃ॥ ૨૨૩॥
વિમુક્તહૃદયારામો વિમુક્તોક્તાત્મતત્ત્વકઃ ।
વિમુક્તજનસંવાદી વિમુક્તજનતર્પણઃ॥ ૨૨૪॥
વિરજાતોયસંસર્ગાપ્રાકૃતાત્મકૃતસ્વકઃ ।
વિરજાતીરકાન્તારવિહૃતો વિરજાપ્રિયઃ॥ ૨૨૫॥
વિરજાતોયસંસર્ગાત્પ્રાકૃતાત્મીકૃતસ્વકઃ॥ ૨૨૬॥ (only one line)

વિરજાતીરતુલસીવનદેવીનિષેવિતઃ ।
વિરજાતોયકણભાક્સુગન્ધિપવનાર્ચિતઃ  ॥ ૨૨૭॥
વિરજાતોયકપટસચ્ચિદાનન્દવિગ્રહઃ ।
વિરજા વિરજાતોયસુસ્નાતો વિરજાપતિઃ॥ ૨૨૮॥
વિરજોર્મિચ્છટાડોલાવિહારી   વિરજાન્તરઃ ।
વિરજાદેવતાકેલિર્વિરજાવિભ્રમાશયઃ  ॥ ૨૨૯॥
વિરજામીનનયનાકરાલિઙ્ગિતકન્ધરઃ  ।

વિરજાવર્તનાભીદૃગ્વિરજાપુલિનાશ્રયઃ॥ ૨૩૦॥
વિરજાકુચકઞ્જાતકોશગૃધ્નુકરદ્વયઃ ।
વિરજાવિહગશ્રેણિકાઞ્ચી વિઘટનોત્કરઃ॥ ૨૩૧॥
વિકુણ્ઠલક્ષ્મીદુકૂલવિરજામ્બુવિલોલનઃ ।
વિરજામુખકઞ્જાતચુમ્બનો વિરજોદયઃ॥ ૨૩૨॥
વિરજાભુવનક્રીડાનિર્જિતપ્રેયસીગણઃ   ।
વિરજાજલગૂઢાત્મા વિરજાક્લેદિતામ્બરઃ॥ ૨૩૩॥
વિરજાતીરવિહરદ્વૈમાનિકકૃતોત્સવઃ ।
વિરજાજલજન્ત્વોઘમુક્તૌઘપરિપૂજિતઃ॥ ૨૩૪॥
વિરજામૃતપાનાપ્તબ્રહ્માનન્દપુરીજનઃ ।
વિરજાસલિલાધારો વિરજીભૂતમાયકઃ॥ ૨૩૫॥
વિરજાપદતીરસ્થો વિરજાપરિઘાલયઃ ।
વિરજાગાધસલિલભીતભીતવિરિઞ્ચનઃ॥ ૨૩૬॥
વિરજાતોયપાનાપ્તવિદ્યાભક્તજનેદિતઃ ।
વિનાયકધ્વજભ્રાજદ્વિમાનવરભૂષણઃ॥ ૨૩૭॥
વિયદ્વિમાનવિભ્રાજદબલાતારકાવિધુઃ ।
વિકુણ્ઠનગરીનારીનીરાજિતપદામ્બુજઃ॥ ૨૩૮॥
વિકુણ્ઠપૌરીનેત્રાલિલીયમાનોત્સવાસવઃ ।
વિસ્પષ્ટેન્દીવરાભાત્મલગ્નલક્ષ્મીમુખેન્દુભઃ॥ ૨૩૯॥
વિશ્વામ્બાહેમપુત્રીભૃદ્વક્ષોનીલાશ્મપીઠકઃ ।
વિધુબિમ્બોપરિસ્થાર્કભાનુવિદ્યોતિતામ્બરઃ॥ ૨૪૦॥
વિવેલાત્મપ્રભાપૂરનીલીકૃતમહાહિપઃ ।
વિષધ્રમૂર્ધસાહસ્રરત્નાભાલેપચિત્રિતઃ॥ ૨૪૧॥
વિસારિતૈકબાહ્વગ્રકઙ્કણાભાઞ્ચિતેન્દિરઃ ।
વિશ્વામ્બાકરકઞ્જાતલક્ષ્મીલાલિતજાનુકઃ॥ ૨૪૨॥
વિચિત્રદિવ્યાભરણાંશુકાભાસિન્ધૂદયશ્રીમુખચન્દ્રબિમ્બઃ ।
વિષ્વક્કૃપાદર્શિતકામપૂરનખેન્દુભિન્નાઙ્ગુલિપાદપદ્મઃ   ॥ ૨૪૩॥

વિશ્વાલયવ્યાપિવિચિત્રગન્થમલ્લીતુલસ્યમ્બુજચુમ્બિતાઙ્ગઃ  ।
વિશ્વમ્ભરાવાસિતચારુગન્થ વિપ્તાઙ્ગનીરન્ધ્રપતદ્વિરેફઃ ॥ ૨૪૪॥
વિવૃત્તરત્નોપધિપુષ્પમાલાગૃહીતગન્ધાદ્ભુતકેશવેશઃ ।
વિચિત્રભૂષામ્બરવૈષ્ણવસ્ત્રીસઙ્ગીતનાટ્યાકલનસ્મિતાસ્યઃ ॥ ૨૪૫॥
વિનાયકોદારસુપર્ણકમ્પનપ્રભૂતદિવ્યાનિલલોલિતાલકઃ ।
વિરિઞ્ચિના દ્યુન્મકુટપ્રભાઝરીનિષિક્તપાદો વિવિદાશયાઞ્ચિતઃ॥ ૨૪૬॥
વિનાયકશ્રૌતરથાધિરૂઢસદ્વિનાયકાપાઙ્ગસુધામયાકૃતિઃ   ।
વિચિત્રસાહસ્રસુમાધિરોહતાદ્વિનાયકોદારગલં સુખાદિયમ્॥ ૨૪૭॥
પરાભવજ્યેષ્ઠકમાસપૂર્ણિમાતિથૌ   સમાપ્તિં  ગમિતાસકૌ કૃતિઃ  ।
સુખેન રામેણ સમર્પિતા   હરેઃ પદાબ્જયોરાવિધુભાસતાન્તરામ્॥
પરાભવાષાઢશુદ્ધદ્વાદશ્યામસકૌ કૃતિઃ  ।
રામેણ સર્વા વ્યાખ્યાતા પ્રાપિતા ચ હરેઃ પદમ્॥
॥ એવં સહસ્રનામાનિ કૃત્વા  ભગવતે કૃતિ  નાયકાય સમર્પયતિ॥
॥ શ્રી હયગ્રીવાર્પણ મસ્તુ॥
ઇતિ વિવર્ણાદિ વિષ્ણુસહસ્રનામસ્તોત્રં સમ્પૂર્ણમ્ ।

